Tuarascáil Bhliantúil de Bhinse Achomhairc Seirbhísí Airgeadais na           hÉireann don bhliain dar críoch 31 Nollaig 2007
     (De bhun Alt 57AW d’Acht an Bhainc Ceannais agus Údarás Seirbhísí Airgeadais na hÉireann 2003)
1. Ba de réir fhorálacha Acht an Bhainc Ceannais agus Údarás Seirbhísí Airgeadais na hÉireann 2003 (Acht an Bhainc Ceannais 2003) a bunaíodh an Binse Achomhairc Seirbhísí Airgeadais (an ‘Binse Achomhairc’).

2. Ar an 27ú lá Eanáir 2007, cheap an tUachtarán Máire Mhic Giolla Íosa, ar ainmniúchán an Rialtais, na Feidhmeannaigh agus comhaltaí seo a leanas ar an mBinse Achomhairc:
- Francis D. Murphy, iarBhreitheamh den Chúirt Uachtarach, Cathaoirleach

- Inge Clissmann, Abhchóide Sinsearach, LeasChathaoirleach

- Comhaltaí: Geraldine Clarke, John Fish, Liam Madden, John Loughrey agus Paulyn Marrinan Quinn.

3. De réir fhorálacha Sceidil 5 d’Acht an Bhainc Ceannais 2003, thug gach Feidhmeannnach agus comhalta den Bhinse Achomhairc mionn Oifige sular ghlac siad dualgais a gcéime orthu féin.
4. Sular ceapadh é, rinne an Cathaoirleach ainmnithe ar iarratas ón Roinn Airgeadais agus le cead ón mBanc Ceannais, imscrúdú ar        riachtanais riaracháin an Bhinse Achomhairc mar aon le hagallamh a chur ar iarrthóirí do phost Chláraitheora an Bhinse Achomhairc. 
5. Ba i gcomhar leis an gCathaoirleach ainmnithe agus an t-iarrthóir a roghnaíodh mar Chláraitheoir a reitíodh áiseanna agus cóiríocht oifige don Bhinse Achomhairc agus dréachtadh Rialacháin chun imeachtaí an Bhinse a rialú ionas go mbeifí ullamh chun dualgais reachtúla an Bhinse Achomhairc a chur i bhfeidhm láithreach, ar cheapachán na gcomhaltaí.
6. Ar an 14ú lá Feabhra 2007, de bhun na gcumhachtaí a bronnadh ar an gCathaoirleach faoi Alt 57J(1) d’Acht an Bhainc Ceannais 2003, is ea a ceapadh Ms. Treasa Kelly B.L. mar Chláraitheoir ar an mBinse Achomhairc.

7.  Tá cóiríocht oifige sealadach agus áiseanna curtha ar fáil don Bhinse Achomhairc ag Teach Freidric, 19 Sráid Freidric Theas, Baile Átha Cliath 2. Tá drogall ar an mBinse Achomhairc caiteachas do chóiríocht buan a tharraingt air féin go dtí go ndearbhaítear líon agus cineál na n-achomharc.
8. Réitigh agus sholáthair an Cláraitheoir in éineacht leis an gCathaoirleach agus an LeasChathaoirleach na nithe seo a leanas a bhaineann le bunú agus oibríochtaí an Bhinse Achomhairc, mar atá,
a) Suíomh gréasáin a chur ar bun: www.ifsat.ie chomh maith le seoladh ríomhphoist : registrar@ifsat.ie
b) Rialacháin a dhréachtadh a bhaineann le rialú na n-achomharc, de bhun Alt 57AI d’Acht an Bhainc Ceannais 2003. Tá na Rialacháin seo ar fáil ar shuíomh gréasáin an Bhinse Achomhairc. 
c) Treoirlínte a dhréachtadh don Bhinse, a shonraíonn ionad an Bhinse Achomhairc agus a dhéanann coimriú ar na Rialacháin. Tá athbhreithniú déanta ag An Áisíneacht Litearthachta do Aosaigh (NALA) ar na Treoirlínte agus iad sásta go bhfuil an Béarla soiléir so-thuigthe. Tá na Treoirlínte ar fáil ar shuíomh gréasáin an Bhinse Achomhairc.
d) Conradh Fostaíochta an Chláraitheora a dhréachtadh.

e) Séala a chur ar fáil de réir Alt 57AP d’Acht an Bhainc Ceannais 2003.

f) Fógraíocht a dhéanamh maidir le seoladh an Bhinse Achomhairc sna nuachtáin náisiúnta.

g) Ceapachán Spain McQuillan Cúntasóirí Cairte chun córas cuntais a shuiteáil agus a riaradh agus na cuntais bhliantúla a dheimhniú.
9. Tionóladh an Binse Achomhairc ó am go chéile d’fhonn na Rialacháin a stiúrann na n-imeachtaí a ghlacadh agus chun mionsonraí eile ar nós cumas na gcomhaltaí a bheith i láthair ag cruinnithe an Bhinse Achomhairc a phlé, chomh maith leis an 
     ualach oibre a roinnt.
10.  Ar an 14ú lá Feabhra 2007 ghlac an Binse Achomhairc le Rialacháin  Imeachta a chlúdaíonn an tréimhse go dtí an 31ú Eanáir 2008. Ar an 31ú Eanáir 2008, chuir an Binse Achomhairc fadú le tréimhse na rialachán úd go dtí an 31ú lá Iúil 2008 nó go bpléifear agus go nglacfar leis na rialacháin leasaithe.
11.  Ba ar iarratas ón mBinse Achomhairc a d’eagraigh an Cláraitheoir cruinnithe le hoifigigh ón mBanc Ceannais agus cruinnithe eile le hionadaithe ó Chónaidhm na mBaincéirí Éireannacha. Cruinnithe iad seo a bhí faisnéiseach agus cabhrach do na comhaltaí.
12.  D’ullmhaigh fo-choistí den Bhinse Achomhairc leasuithe ar Rialacháin, Treoirlínte agus cód cleachtais do Chomhaltaí an Bhinse Achomhairc agus tá glactha ag an mBinse Achomhairc leis na leasuithe seo. Cuireadh tuarascáil reachtúil an Chathaoirligh a ullmhaíodh de bhun Alt 57AW d’Acht an Bhainc Ceannais 2003 agus cuntais na bliana dar críoch 31ú Nollaig 2007 faoi bhráid Chomhaltaí an Bhinse Achomhairc.
13.  Tháinig achomharc amháin os comhair an Bhinse Achomhairc sa bhliain atá faoi léirmheas. Cás dar teideal Westraven Finance Ltd T/A Brinkspeed Achomharcóir agus The Irish Financial Service Regulatory Authority Freagróir a bhí i gceist. Cuireadh tús leis an achomharc ar an 26ú Aibreán 2007 agus tugadh breith ar an 31ú Lúnasa 2007. Tá breith an Bhinse Achomhairc ar fáil ar shuíomh gréasáin an Bhinse.
14.  Mar is léir ón mbreith, cuireadh doiciméadú leathan ar fáil de bhrí gur lean imscrúduithe an Údaráis Rialaithe thar roinnt blianta. B’ábhar sásaimh don Bhinse Achomhairc nár lean an t-achomharc níos mó ná dhá lá. Féadfaidh an Binse a bheith bródúil as na treoracha a tugadh go luath san achomharc agus na rialacháin a chinntigh go nglacfaí leis. Tugtar aitheantas chomh maith do dhearcadh dearfach na bpáirtithe dul i gcomhar lena chéile chun an t-achomharc a thabhairt chun críche gan mhoill.
15.  Níl aon achomharc ar feitheamh nó os comhair an Bhinse Achomhairc faoi láthair. Rinne páirtí amháin imeachtaí an achomhairc a iniúchadh leis an gCláraitheoir ach níor lean leis an bpróiseas. Léiríonn na fiosrúcháin a chuirtear chuig an gCláraitheoir agus an phoiblíocht a thugtar do chinntí an Bhinse go bhfuil páirtithe leasmhara ar an eolas maidir leis an mBinse Achomhairc a bheith ann agus ábalta é a rochtain.
16. Measann an Cathaoirleach, LeasChathaoirleach agus an Cláraitheoir ón gcomhairle atá ar fáil acu nach mbeidh ach ceithre achomharc os comhair an Bhinse sa bhliain reatha. Tuigtear áfach, nach bhfuil anseo ach tuairimíocht agus nach bhfuil aon bhonn údarásach léi.
17.  Tá sé i gceist ag an bhFeidhmeannas an struchtúr riaracháin atá ann faoi láthair a choimeád. Comhlíonfaidh an LeasChathaoirleach dualgais an Chathaoirligh i gcás neamhláithreachais, agus cuirfear gach faisnéis maidir le cinntí an Chathaoirligh ar fáil don LeasChathaoirleach ionas gur fusa dó na dualgais a chomhlíonadh nuair nach mbeidh an Cathaoirleach i láthair, faoi mar atá leagtha amach sa reachtaíocht.
18.  Níor fhostaigh comhaltaí an Fheidhmeannais aon fhoireann oibre (seachas an Cláraitheoir) nó níor ceannaíodh cóiríocht oifige ach déanfar caiteachas dá leithéid nuair a bheidh gá léi.
Dáta:    Márta 2008

Sínithe:


Francis D. Murphy


Cathaoirleach

Binse Achomhairc Seirbhísí Airgeadais na hÉireann

Cuntas ioncaim agus caiteachais don tréimhse dar críoch 31 Nollaig 2007
Ioncam













 €

Cistí a sholáthar an Banc Ceannais




                    205,000

Caiteachas 
Costais éisteachta
Táillí Painéal     








          22,529

Gearrscríobhaí






                                    3,141

Slándáil








                           450
Costais riaracháin

Táillí feidhmiúcháin






                    131,219

Táillí dlíthiúla agus gairmiúla




                                  11,495

Fógraíocht i nuachtán






                      11,127

Cuntasaíocht



    




            7,200

Staiseanóireacht, priontáil & cumarsáid




            1,277

Taisteal, cothabháil & ceaintín





                        2,815

Speansais ilghnéitheacha






            2,049

Táillí bainc





                                                     42
Caiteachas iomlán 





                                193,343

Barrachas ioncaim de bhreis ar chaiteachas 

                     11,657
Áirítear táillí Feidhmiúcháin an Chathaoirligh agus an LeasChathaoirligh ar an mbonn go mbeidh siad ar fáil do ghnóthaí an Bhinse ar feadh ceithre lá agus dhá lá sa mhí faoi seach.

_________________________
Cláraitheoir

Deimhnímid leis seo gur chruthaigh an Cláraitheoir leabhair agus taifid de réir ár gcomhairle agus go bhfuil siad á riaradh againn. Deimhnímid go bhfuil na cuntais thuas bunaithe ar na leabhair agus na taifid chéanna agus go dtugann siad ráiteas cruinn d’ioncam agus caiteachas an Bhinse Achomhairc don tréimhse dar críoch 31 Nollaig 2007.
______________________________ 
Spain McQuillan

Cuntasóirí Cairte & Iniúchóirí Cláraithe

